
LUNSOD NG DEL MAR

Proposisyon G

(Ang proposisyong ito ay lilitaw sa balota sa sumusunod na anyo.) 

Ang proposisyong ito ay nangangailangan ng pag-apruba ng isang simpleng mayoriya o nakararami 
(higit sa 50%) ng mga botante na bumoboto sa proposisyon.

WALANG-PINAPANIGANG PAGSUSURI NG ABOGADO NG LUNSOD

Ang mga botante ay umapruba sa Inisyatiba ng Downtown ("Panukala B") noong Abril 8, 1986. Ang Panukala
B ay nangangailangan ng espesipikong mga plano para sa mga ari-arian sa lugar pangkomersiyo sa
downtown na mas malaki sa 25,000 kuwadradong piye o nagmumungkahi ng higit sa 11,500 kuwadradong
piye ng pagpapaunlad na aprubahan ng mga botante. Ang Espesipikong Plano ng Garden Del Mar ay
nagmumungkahi sa pagpapaunlad sa isang bakanteng lote ng 25,527 kuwadradong piye. Ang buong
pagpapaunlad sa lote ay inaasahang magiging humigit-kumulang 19,650 kuwadradong piye ng lugar ng
sahig. Kung kaya, ang Espesipikong Plano ng Garden Del Mar ay nangangailangan ng pag-apruba ng mga
botante bago ang anumang pagpapaunlad na mangyayari sa lugar. Ang Konseho ng Lunsod ay nagpatibay sa
Espesipikong Plano ng Garden Del Mar noong Agosto 4, 2008.

Ang Espesipikong Plano ay nagbibilang sa mga usapang kaugnay ng 1) Mga Sangkap ng Disenyo, 2) ang
Plano ng Komunidad ng Lunsod, 3) mga pagsusog sa programa ng Dalampasigang Lokal, 4) pagiging akma
sa nauukol na mga dokumento ng pagpaplano ng lunsod, 5) pagsunod sa Panukala B, 6) mga Bonus at
Natatanging mga Benepisyong Pampubliko, 7) ang iminungkahing mga patakaran ng pagsosona, at 8) ang
pagpapatibay, pagsusog at pagpapatupad sa Espesipikong Plano. Ang Espesipikong Plano ng Garden Del Mar
ay gumagawa ng isang kayariang pangpatakaran na namamahala sa pagpapaunlad ng lugar. Kung aprubahan
ng mga botante, papalitan nito ang kasalukuyang pagsosona. Ang mga dokumentong inaprubahan ng
Konseho ng Lunsod noong Hulyo 28, 2008 at Agosto 4, 2008 ay matatagpuan sa opisina ng Klerk ng Lunsod
sa Lunsod ng Del Mar sa 1050 Camino Del Mar o sa kompyuter sa www.delmar.ca.us.

Ang iminungkahing proyekto ay matatagpuan sa timog-silangang sulok ng Camino Del Mar at Kalyeng Tenth.
Ang mga pinapayagang paggamit sa Espesipikong Plano ay opisina, tindahan ng tingi at restoran at ang mga
gusali ay aayusin bilang isang bukas na kampus ng anim na dalawang palapag na mga gusaling kahilera ng
Camino Del Mar. Ang isang kabuuan ng tatlong plasang pampubliko ay ipapatayo sa loob ng iminungkahing
proyekto. Ang hanay sa harap/mga espasyong pangkomersiyal sa antas ng kalye sa hilera ng Camino Del Mar
at katabi ng sulok ng plasang pampubliko ay irereserba para sa mga paggamit ng tindahang tingi at restoran.

Kung ang karamihan ng mga botante ay bumoto ng "oo" sa Proposisyon G, ang pagpapaunlad ay maaring
ituloy alinsunod sa mga pagtatakda ng Espesipikong Plano ng Garden Del Mar. Kung ang karamihan ng mga
botante ay bumoto ng "hindi" sa Proposisyon G, ang kasalukuyang pagsosona ay mananatili at ang
pagpapaunlad ay hindi maaring ituloy sa ilalim ng Espesipikong Plano ng Garden Del Mar.

PROPOSISYON G
Pagtitibayin ba ang ordinansang umaapruba sa Tahasang Plano ng Garden Del Mar, tulad ng inaprubahan ng
Konseho ng Lunsod ng Del Mar Noong Agosto 4, 2008?

Ang buong teksto ng proposisyong ito ay sumusunod sa pangangatwiran.

Ang pahayag sa itaas ay isang walang pinapanigang pagsusuri ng Proposisyon G. Kung nais ninyo ng
kopya ng Proposisyon G, mangyaring tumawag sa opisina ng Klerk ng Lunsod sa (858) 755-9313. Ang
impormasyong ito ay maari ring makita sa lugar ng web ng Lunsod:  www.delmar.ca.us.

PANGANGATWIRANG PANIG SA PROPOSISYON G

Noong 1986, ang mga botante ay umapruba sa Panukala B upang protektahan laban sa hindi angkop na
pagpapaunlad pangkomersiyo sa ating downtown at higitan ang mga layunin ng Plano ng Komunidad na
magtatag ng isang downtown na matatag sa ekonomiya, malapit sa taong tumatawid at kaaya-aya na
naglilingkod sa mga pangangailangan kapwa ng mga residente at bisita. Ang Panukala B ay nagpapahintulot
sa mga mamamayan ng Del Mar na magkaroon ng direktong boses sa muling pagpapaunlad ng mga ari-arian
sa hilera ng Camino Del Mar.

Kapwa ang Del Mar Plaza at L'Auberge Del Mar ay inaprubahan sa ilalim ng mga pagtatakda ng Panukala B.

Ang isang kamakailang ulat na ipinagawa ng Kapisanan ng Del Mar Village at ng Lunsod ay naglarawan ng
isang distritong pangkomersiyal na nahihirapang mabuhay at hindi nakakapagbigay ng kinakailangang mga
kita ng pagbebenta ng buwis na kailangan ng ating lunsod.

Ang Espesipikong Plano ng Garden Del Mar ay produkto ng mahusay na pagtutulungan sa pagitan ng mga
may-ari ng ari-arian ng lumang istasyon ng gas at isang Komite ng Pangangasiwang binubuo ng mga
residente ng Del Mar na hinirang ng Konseho ng Lunsod.

Sa loob ng 18 buwan, ang Komite ng Pangangasiwa ay nakinig sa mga alalahanin ng mga residente at
nagtitinda; ang Komite ay nagtanong at nagpatibay sa mga pagtatantiya sa pananalapi ng may-ari ng ari-arian
at paghalo ng mga produkto; at pinangasiwaan ang muling pagdidisenyo ng may-ari ng ari-arian sa proyekto.

Ang Espesipikong Plano ng Garden Del Mar ay nagbibigay ng isang matagal nang kailangang timugang haligi
para sa ating downtown kabilang ang isang restoran, kapihan, mga tindahan ng tingi, mga plasang
pampubliko, espasyo ng opisina para sa mga residente ng Del Mar, paradahang pampubliko sa ilalim ng lupa,
mga hakbang ng pagtahan ng trapiko at ibang lunas upang protektahan ang nakapaligid na mga kapitbahayan,
isang disenyo ng arkitekturang nagpapaganda sa ating komunidad, at higit sa $750,000 ng mga
pampublikong benepisyo sa labas ng lugar – lahat ng ito ay aatasan ng isang mahigpit na Kasunduan ng
Pagpapaunlad.

Pagkatapos ng higit sa 60 mga pulong ng komunidad, ang proyektong ito ay buong inaprubahan ng Lupon ng
Pagrerepaso ng Disenyo, Komisyon ng Pagpaplano at Konseho ng Lunsod. Ito ay nangangatawan ng isang
mahalagang hakbang sa muling pagpapasigla sa ating downtown upang mas mapaglingkuran ang mga
pangangailangan ng mga residente at makamit ang mga layunin ng ating Plano ng Komunidad. Nararapat ito
sa inyong botong OO.

CARL HILLIARD
Miyembro ng Konseho

Konseho ng Lunsod ng Del Mar

PANGANGATWIRANG LABAN SA PROPOSISYON G

Walang pangangatwirang laban sa proposisyon ang itinala
 sa opisina ng Klerk ng Lunsod.

DAVID DRUKER
Alkalde
Konseho ng Lunsod ng Del Mar

CRYSTAL CRAWFORD
Kinatawang Alkalde
Konseho ng Lunsod ng Del Mar

HENRY ABARBANEL
Miyembro ng Konseho
Konseho ng Lunsod ng Del Mar

RICHARD EARNEST
Miyembro ng Konseho
Konseho ng Lunsod ng Del Mar

ORDINANSA BLG. 809

ISANG ORDINANSA NG KONSEHO NG LUNSOD NG LUNSOD NG DEL MAR, CALIFORNIA, NA
APRUBAHAN ANG TAHASANG PLANO NG GARDEN DEL MAR (SP-07-01)

YAMANG, ang Schaar Homes (pagkatapos nito ay tatawaging "MAY- ARI NG ARI-ARIAN") ay ang may-ari
ng isang 25,527 kuwadradong piye ng ari-ariang matatagpuan sa 941 Camino Del Mar sa Lunsod ng Del Mar,
APN 300-221-32, 33 (pagkatapos nito ay tatawaging "ARI-ARIAN"); at

YAMANG, ang ARI-ARIAN ay matatagpuan sa distrito ng pagsosona ng Sentrong Pangkomersiyo ng
Lunsod ng Del Mar; at

YAMANG, ang Kodigo Munisipal ng Del Mar Kapitulo 30.54, Sona ng Pagkalupkop: Inisyatiba ng
Downtown, kinikilala rin bilang "Panukala B," ay nag-aatas na ang mga mungkahi sa pagpapaunlad ng mga ari-
ariang matatagpuan sa Distrito ng pagsosona ng Sentrong Pangkomersiyo na naglalaman ng lugar na 25,000
kuwadradong piye o higit pa ay sumailalim sa paghahanda ng isang tahasang plano; at

YAMANG, ang MAY- ARI NG ARI-ARIAN ay humiling ng pahintulot na maghanda ng isang tahasang
plano para sa ARI-ARIAN; at

YAMANG, ang Konseho ng Lunsod ng Del Mar (pagkatapos nito ay tatawaging "KONSEHO NG LUNSOD")
sa Septiyembre 11, 2006 ay nagpatibay sa Resolusyon Blg. 2006-40 na nagtatatag ng isang Komite ng
Nangangasiwang mga Mamamayan sa Lugar ng Istasyon ng Gas (pagkatapos nito ay tatawaging "KOMITE")
upang mapabilis at mapaganap ang paghahanda ng isang Tahasang Plano para sa ARI-ARIAN; at

YAMANG, ang KOMITE ay nagpulong at nagsagawa ng 65 mga pampublikong pulong sa isang panahon
ng 20-buwan para humanap ng kuro-kurong pampubliko at magbigay ng paggabay sa paghahanda ng
Tahasang Plano ng Garden Del Mar; at

YAMANG, ang Tahasang Plano ng Garden Del Mar ay iniharap para sa pagrepaso ng Konseho ng Lunsod
at ng Komisyon ng Pagpaplano ng Del Mar (pagkatapos nito ay tatawaging "KOMISYON NG PAGPAPLANO");
at

YAMANG, ang KOMISYON NG PAGPAPLANO ay nagsagawa ng dalawang ipinahayag na mga
pampublikong pagbibista sa iminungkahing Tahasang Plano ng Garden Del Mar, noong Mayo 15, 2008 at uli
noong Hunyo 10, 2008; at

YAMANG, ang KOMISYON NG PAGPAPLANO ay masinsinang nagrepaso at nagpalagay sa Tahasang
Plano ng Garden Del Mar, kabilang ang lahat ng teksto, mapa, eksibit, at iba pang mga materyal na iniharap ng
MAY- ARI NG ARI-ARIAN at nakalagay sa talaan ng mga pagtatala ng Lunsod; at

YAMANG, kasunod ng pagsasara ng mga pampublikong pagbibista, ang KOMISYON NG PAGPAPLANO
ay nagpatibay sa Resolusyon Blg. PC-08-10 noong Hunyo 10, 2008, napag-alaman na ang Tahasang Plano ng
Garden Del Mar ay kaugma sa mga probisyon ng Plano ng Komunidad ng Del Mar at nagrerekomenda ng pag-
apruba ng Tahasang Plano ng Garden Del Mar ng Konseho ng Lunsod; at

YAMANG, ang Lupon ng Pagrerepaso ng Disenyo ng Lunsod ng Del Mar (pagkatapos nito ay tatawaging
"DRB") ay nagsagawa ng isang ipinahayag na pampublikong pagbibista sa Aplikasyon ng Pagrerepaso ng
Disenyong kaugnay sa Tahasang Plano ng Garden Del Mar, DRB-08-23, noong Hulyo 9, 2008; at

YAMANG, ang DRB ay masinsinang nagrepaso at nagpalagay sa mga plano ng pagpapaunlad kaugnay sa
Tahasang Plano ng Garden Del Mar, kabilang ang lahat ng teksto, mapa, eksibit, at iba pang mga materyal na
iniharap ng MAY- ARI NG ARI-ARIAN at nakalagay sa talaan ng mga pagtatala ng Lunsod; at

YAMANG, kasunod ng pagsasara ng pampublikong pagbibista, ang DRB ay nagpatibay sa Resolusyon
Blg. DRB-08-25 noong Hulyo 9, 2008 na pangkondisyonal na umapruba sa aplikasyon DRB-08-23, napag-
alaman na ang aplikasyon, tulad ng nasa kondisyon, ay kaugma sa mga probisyon ng Plano ng Komunidad ng
Del Mar at sa mga probisyon ng Kodigo Munisipal ng Del Mar, Pagrerepaso ng Disenyo, Kapitulo 23.08; at

YAMANG, ang KONSEHO NG LUNSOD ay nagsagawa ng ipinahayag na mga pampublikong pagbibista sa
iminungkahing Tahasang Plano ng Garden Del Mar noong Mayo 15, Hunyo 30 at Hulyo 21, Hulyo 28 at Agosto
4, 2008; at

YAMANG, ang KONSEHO NG LUNSOD ay masinsinang nagrepaso at nagpalagay sa Plano ng Komunidad
ng Del Mar at Tahasang Plano ng Garden Del Mar, kabilang ang lahat ng teksto, mapa, eksibit, at iba pang mga
materyal na iniharap ng MAY- ARI NG ARI-ARIAN at nakalagay sa talaan ng mga pagtatala ng lunsod; at

YAMANG, ang karagdagang ebidensiya ay ibinigay at ipinalagay ng KONSEHO NG LUNSOD, kabilang,
ngunit walang hangganan:

a. Ang nakasulat na impormasyong ibinigay ng MAY- ARI NG ARI-ARIAN.
b. Sinalitang pagpapatunay mula sa Tauhan, ang MAY- ARI NG ARI-ARIAN, at ang publiko.
c. Ang mga ulat ng Tauhan na pinetsahang, Mayo 15, Hunyo 30, Hulyo 21, Hulyo 28, at Agosto 4,

2008 na kung alin, kasama ng mga paglalakip, ay dito isinasama sa pagtukoy na ito na parang
buong nakatakda dito.

d. Karagdagang impormasyong ibinigay sa panahon ng pagbibista; at

YAMANG, ang Tahasang Plano ng Garden Del Mar at ang mga kaugnay na mungkahi ng pagpapaunlad ay
nirepaso sa isang Ulat ng Tama sa Kapaligirang inihandang kaugma sa mga probisyon ng Batas ng Uring
Pangkapaligiran ng California, mga Seksyon 21000-21178 Kodigo ng mga Pampublikong Yaman, at kung
aling EIR ay pinagtibay ng Resolusyon Blg. 2008-62 ng Konseho ng Lunsod noong Agosto 4, 2008; at

YAMANG, alinsunod sa Kodigo Munisipal ng Del Mar Kapitulo 30.54, sumusunod sa pagpapatibay ng
Konseho ng Lunsod ng isang tahasang planong sasailalim sa kapitulong ito, ang tahasang plano ay ilalagay sa
balota para sa pag-apruba ng mga botante at ang isang buod ng proyekto ng botante ay isinasama bilang
Eksibit "A" na nakalakip dito.

KUNG KAYA NGAYON, ang Konseho ng Lunsod ng Lunsod ng Del Mar, California, ay dito nagtatadhana
sa sumusunod:

UNANG SEKSYON:
Ang pagpapatibay sa Ordinansang ito ay batay sa kabuuan ng talaan, kabilang ang lahat ng mga plano,

ulat ng tauhan, pasalita at nakasulat na patunay sa talaang administratibo at nagbibilang sa sumusunod na
mga napag-alaman batay sa malaking ebidensiya sa talaan:

1. Ang Tahasang Plano ng Garden Del Mar, isinama dito bilang Eksibit "B" ay inihanda alinsunod sa
Kodigo ng Gobyerno mga seksyon 65450-65457.

2. Ang Tahasang Plano ng Garden Del Mar at ang kanyang mga teksto at pagdibuho, ay nagtatakda sa
lahat ng mga sangkap sa isang angkop na antas ng detalye para sa pagpapaunlad na iminungkahi
sa Tahasang Plano ng Garden Del Mar:
a. Ang pamamahagi, lugar at hangganan ng mga paggamit ng lupa, kabilang ang bukas na

espasyo, sa loob ng lugar na sumasailalim sa Tahasang Plano ng Garden Del Mar (Tingnan
ang Seksyon 2 "Mga Sangkap");

b. Ang iminungkahing pamamahagi, lugar at hangganan at kabigatan ng malalaking mga
bahagi ng pampubliko at pribadong transportasyon, tuberiyas, tubig, pagdaloy ng tubig,
pagtanggal sa solidong basura, enerhiya, at iba pang mahahalagang pasilidad na kailangan
upang itaguyod ang mga paggamit sa lupang inilarawan sa Tahasang Plano ng Garden Del
Mar (Tingnan ang Seksyon 2 "Mga Sangkap");

c. Ang mga pamantayan at katangian kung alin magpapatuloy ang pagpapaunlad, ang mga
pamantayan para sa pagsanggalang, pagpapaunlad, at paggamit ng mga likas na
pinagkukunang yaman, kung saan ukol. (Tingnan ang Seksyon 4 "Programa ng Lokal na
Dalampasigan"; Seksyon 5 "Pagsunod sa Karagdagang mga Dokumento ng Lunsod ng Del
Mar"; at Seksyon 8 "Mga Patakaran ng Pagsosona"); at

d. Isang pahayag ng pagkakaugma ng Tahasang Plano ng Garden Del Mar sa Plano
(Pangkalahatan) ng Komunidad ng Del Mar . (Tingnan ang Seksyon 3 "Pagsunod sa Plano
ng Komunidad ng Del Mar")

3. Ang Tahasang Plano ng Garden Del Mar ay naglalaman sa lahat ng mga bahaging inaatas ng
Kodigo Munisipal ng Del Mar Kapitulo 30.54, ang Ordinansa ng Downtown Sona ng Pagkalupkop,
at kaugma sa mga probisyon ng Ordinansa ng Downtown Sona ng Pagkalupkop.

4. Nagkaroon ng mga pagbabagong kondisyon mula sa pag-uukol ng pangalan ng Sona ng Sentrong
Pangkomersiyo sa ARI-ARIAN. Napupuna, ang pagpapatibay sa Panukala B noong 1986 at ang
kanyang mga pag-aatas sa paghahanda ng isang tahasang plano para sa mga mas malalaking
mungkahi ng pagpapaunlad sa lugar ng downtown ng Lunsod.

5. Ang pagpapatibay sa Tahasang Plano ng Garden Del Mar ay hindi aapekto sa itinatag nang
katauhan ng nakapaligid na kapitbahayan sa isang masamang paraan dahil ang mga
iminungkahing paggamit na nilalaman sa Tahasang Plano ng Garden Del Mar ay kaugma sa mga
paggagamitang kasalukuyang pinapayagan para sa ari-arian, tulad ng inilarawan sa kasalukuyang
Sona ng Sentrong Pangkomersiyo at kaugma rin sa mga paggagamitan sa paligid. Ang Tahasang
Plano ng Garden Del Mar at kaugnay na mga dibuho ng proyekto ay itinakdang magbibilang sa
mga hakbang ng pagprotekta sa kapitbahayan upang talakayin ang mga maaring tama sa
komunidad dahil sa isang bagong pagpapaunlad sa ARI-ARIAN. Ang proyekto ay naging paksa rin
ng pagrerepaso at pag-apruba ng proseso ng pagrepaso ng Lunsod sa pamamagitan ng Lupon ng
Pagrerepaso ng Disenyo, na kung kaya ay tumitiyak na ang gusali at disenyo ng lugar na nilalaman
sa Tahasang Plano ng Garden Del Mar ay magiging kaugma sa nakapaligid na kapitbahayan.

6. Ang pagpapatibay sa Tahasang Plano ng Garden Del Mar ay hindi magpapalit sa hangarin ng mga
layunin at nilalayon ng Plano ng Komunidad para sa Sentro ng Bayan at, sa katunayan, ay mag-
aambag sa mga layuning paglikha ng isang masiglang downtown habang pinapanatili rin ang isang
katauhan na parang bayan at pagtitiyak na ang pangkomersiyong pagpapaunlad ay isinasama sa
pangtahanang katangian ng ating komunidad.

PANGALAWANG SEKSYON:
Ang Tahasang Plano ng Garden Del Mar na nakatala sa Klerk ng Lunsod ay sa pamamagitan nito

pinagtitibay at isasama bilang bahagi ng mga patakaran ng pagsosona sa Lunsod ng Del Mar sa pag-apruba
lamang sa Tahasang Plano ng mga botante. Ang Direktor ng Pagpaplano ay inaatasang susugan ang Mapa ng
Pagsosona ng Lunsod upang sumunod sa Ordinansang ito kaagad sa pagpapatunay ng mga resulta ng isang
matagumpay na eleksiyon.

PANGATLONG SEKSYON:
Ang Ordinansang ito ay ihaharap sa mga karapat-dapat na botante ng Lunsod ng Del Mar sa

pangkalahatang eleksiyong munisipal na gaganapin sa Nobyembre 4, 2008, at magiging batas ng Lunsod ng
Del Mar sa pagpapahayag ng Konseho ng Lunsod sa mga resulta ng isang eleksiyon na nagpapahiwatig ng
isang simpleng mayoriyang pag-apruba sa Tahasang Plano ng Garden Del Mar ng mga karapat-dapat na
botante sa Lunsod ng Del Mar. Ang Ordinansang ito, kabilang sa Tahasang Plano ng Del Mar, ay maari lamang
baguhin, susugan o pawalang bisa ng isang boto ng mga Tao.

Ang Tahasang Plano ng Garden Del Mar ay hindi magkakabisa o magkakaroon ng saysay at walang mga
permiso o pagpapaunlad ang lalabas o mangyayari alinsunod sa pinagtibay na Tahasang Plano hanggang ang
isang Kasunduan ng Pagpapaunlad ay inaprubahan ng Lunsod alinsunod sa Kodigo ng Gobyerno seksyon
65865. Ang Kasunduan ng Pagpapaunlad na inaatas ng kondisyon na ito ay magbibilang, sa pinakamababa,
sa sumusunod:

1. Mga taning at kondisyon na kaugnay sa trapiko at paradahan kung aling plano ay magbibilang sa
mga probisyon na maglilimita sa (mga) may-ari ng proyekto at kanilang mga empleyado sa
pagparada sa mga kalyeng pangtahanan at pagtatakda sa plano ng pagpapairal sa mga
pagbabawal ng pagparadang itinakda sa Tahasang Plano at/o Kasunduan ng Pagpapaunlad. Lahat
ng mga taning at kondisyon na kaugnay sa pagparada sa mga kalyeng pangtahanan ay
magpapatuloy hanggang kailanman at itatala bilang kasulatan o iba pang makabatas na
tinatanggap na dokumento sa ari-arian.

2. Mga taning at kondisyon na kaugnay sa pagtanggap at pagpapairal sa mga Pinakamahusay na
Benepisyong Pampublikong itinakda sa Tahasang Plano ng Garden Del Mar.

3. Trapiko ng Panahon ng Konstruksiyon, pagdaloy ng sasakyan, paradahan at mga plano ng
pamamalakad na nagtatakda ng mga pag-aatas na titiyak na ang gawaing pangkonstruksiyon ay
magkakaroon ng pinakakaunting tama sa nakapaligid na pangtahanang paggamit.

PANG-APAT NA SEKSYON:
Ang tauhan ng Lunsod ay inaatasang gumawa ng mga aksiyon na maaring kailangan upang matapos ang

eleksiyong inaatas ng Ordinansang ito alinsunod sa ukol na batas.

PANLIMANG SEKSYON:
Ang Ordinansang ito ay ipinakilala at unang binasa sa isang pulong ng Konseho ng Lunsod ng Lunsod ng

Del Mar, California sa ika-28 na araw ng Hulyo 2008.

PANG-ANIM NA SEKSYON:
Ang Klerk ng Lunsod ay inaatasang maghanda at maglathala ng isang buod ng Ordinansang ito hindi

bababa sa limang araw bago ang pagpapalagay ng kanyang pagpapatibay at uli sa loob ng 15 araw
pagkatapos ng pagpapatibay na nagpapahiwatig sa mga inihulog na boto.

IPINASA AT PINAGTIBAY sa ika-4 na araw na ito ng Agosto, 2008, ng sumusunod na boto:
MGA OO: Mga Miyembro ng Konseho Abarbanel, Earnest, Hilliard,

Kinatawang Alkalde Crawford; Alkalde Druker
MGA HINDI: Wala
PUMALYA: Wala
HINDI BUMOTO: Wala

DAVID DRUKER, Alkalde,
Lunsod ng Del Mar, California

PAGPAPATUNAY AT PAGPAPATIBAY:

Ako ay sa pamamagitan nito nagpapatunay na ito ay isang tunay at totoong kopya ng Ordinansa Blg 809, na
inilathalang alinsunod sa batas.

MERCEDES MARTIN, Klerk ng Lunsod
Lunsod ng Del Mar

Eksibit "A" sa Ordinansa Blg. 809

KABUURAN NG BOTANTE SA PANUKALA NG BALOTA NG GARDEN DEL MAR

Ano ang Proyekto ng Garden Del Mar?
Ang Garden Del Mar ("GDM") ay isang proyektong iminunungkahi para muling paunlarin ang dating istasyon
ng gas ng UItraMar sa timog-silangang sulok ng Camino Del Mar at Kalyeng Tenth. Ang iminungkahing
magkahalong paggamit ng pagpapaunlad pangkomersiyal kabilang ang isang restoran, mga paggamit ng
tindahan ng tingi at opisina na ipapatayo sa ibabaw ng isang dalawang-antas na garahe ng paradahan sa ilalim
ng lupa na magkakaroon ng 106 espasyo ng paradahan. Ang mga katangian ng disenyo ng proyekto ay
magbibilang sa dalawang palapag na mga gusaling nakalagay sa isang bukas na kampus na may mga plasang
pampubliko upang lumikha ng kaaya-ayang malapit sa taong tanawin ng kalsadang tutulong sa paglalarawan
ng timugang pasukan ng Downtown Del Mar. Ang proyekto ay iminumungkahi bilang isang proyekto ng
opisina at tinging kondominyum. Ang mga gamit ng katabing lupa ay nagbibilang sa mga tahanan ng isang-
pamilya sa silangan, pagpapaunlad pangkomersiyo at mga opisinang medikal sa hilaga, pagpapaunlad
pangkomersiyo sa kanluran, at pagpapaunlad pangkomersiyo at mga gusali ng opisina sa timog.

Bakit nakaharap ang usaping ito sa mga botante?
Ang mga botante ay umapruba sa Inisyatiba ng Downtown ("Panukala B") para sa Lunsod ng Del Mar noong
Abril 8, 1986 na nangangailangan ng espesipikong mga plano para sa mga lugar pangkomersiyo sa
downtown na mas malaki sa 25,000 kuwadradong piye o nagmumungkahi ng higit sa 11,500 kuwadradong
piye ng pagpapaunlad na pagtibayin ng mga botante. Ang lote ng GDM ay 25,527 kuwadradong piye sa sukat
at ang proyekto ay nagmumungkahing magtayo ng 19,650 ng kuwadradong piye ng lugar ng sahig at, dahil
dito, ay sumasailalim sa Inisyatiba ng Downtown at sa kanyang pag-aatas ng pagpapatibay ng mga botante.
Ang Konseho ng Lunsod ng Del Mar ay umapruba sa espesipikong plano ng GDM noong Agosto 4, 2008 at
iniharap ang panukalang ito sa mga botante. Ang espesipikong plano ay magkakaroon lamang ng saysay kung
ito ay aprubahan ng isang mayoriya ng mga botante at kapag ang isang kasunduan ng pagpapaunlad ay
ginawa sa pagitan ng Lunsod at GDM upang ipatupad ang Espesipikong Plano. Kung ang kapwa pag-apruba
ng botante at isang ginawang kasunduan ng pagpapaunlad ay nakamit, ang GDM kung gayon ay maaring
magpatupad sa mga karapatan ng pagpapaunlad na pinapahintulutan ng Espesipikong Plano.

Ano ang Espesipikong Plano ng Garden Del Mar ("GDMSP")?
Ang layunin ng GDMSP ay lumikha ng isang kayariang pangpatakaran na namamahala sa pagpapaunlad ng
lugar. Kung aprubahan ng mga botante, ang GDMSP ay gagamitin upang igabay ang pagpapaunlad sa lugar,
palitan ang kasalukuyang pagsosona, at tiyakin na ang panghinaharap na pagpapaunlad sa lugar ay walang
malaking masamang tama sa Lunsod at kaugma ng kasalukuyan at ninanasang katauhan ng Del Mar. Ang
buong teksto ng GDMSP at mga kasamang dokumentong inaprubahan ng Konseho ng Lunsod noong Hulyo
28, 2008 at Agosto 4, 2008 tungkol sa proyekto ng GDM ay maaring matagpuan sa opisina ng Klerk ng
Lunsod sa Lunsod ng Del Mar sa 1050 Camino Del Mar o sa kompyuter sa:  www.delmar.ca.us.

Ang GDMSP ay binubuo ng sampung seksyon na tumatalakay sa sumusunod na mga usapin:

A. Mga Katangian ng Disenyo:

Restoran/Tindahang Tingi: Ang GDM ay nagmumungkahi ng isang halo ng restoran, kapihan, paggamit ng
tindahan ng tingi at opisina sa mga espasyong nasa antas ng kalye upang mapakinabangan ang kasiglahang
ekonomiko at panlipunan sa hilera ng timugang bahagi ng Camino Del Mar sa pamamagitan ng paglikha ng
nakatuon sa taong tanawin ng kalye.

Tagapamagitan sa Kapitbahayang Pangtahanan: Ang imunungkahing mga gusaling pinakamalapit sa
kapitbahayang pangtahanan sa dakong silangan ay lilimitahan sa mga paggamit ng propesyonal na opisina
upang pahintulutan ang isang nakapamagitang sona ng katahimikan. Gayundin, sa pagdisenyo sa proyekto ng
tatlong hanay na mga gusali, ang katabing mga kapitbahayang pangtahanan ay poprotektahan mula sa ingay
ng kalye at gawain sa hilera ng Camino Del Mar.

Napapanatiling Disenyo: Ang proyekto ng GDM ay muling lulunas sa pagdudumi mula sa kanyang dating
gamit at pagpapaunlad bilang isang istasyon ng gas. Ang mga gusali ng GDM ay sinadya upang maabot ang
mga pamantayan ng Konseho ng Luntiang Pagpapatayo ng Estados Unidos ("USGBC") programa ng
pagsusuri ng LEED. Ang proyekto ay nagmumungkahing gumamit ng nababago o sinisiklong mga materyales
at disenyuhin ang mga gusali upang bawasan ang paggamit ng enerhiya. Ang GDM ay nagmumungkahi rin ng
isang luntiang sistema ng bubungan na nagtatakda sa pagpanatili/paglilinis ng tubig ng bagyo sa lugar,
pagpapalamig sa pamamagitan ng singaw, at isang kaaya-ayang alternatibo sa mga tanawin ng karaniwang
bubungan.

Mga Plasang Pampubliko: Ang GDM ay nagmumungkahi ng kabuuang tatlong (3) mga plasang pampublikong
lugar upang lumikha ng kaaya-ayang mga espasyong panlabas para sa pangkalahatang paggamit at
pagtatamasa ng publiko.  Ang isang 1,500 kuwadradong piyeng plasang pampubliko ay ilalagay sa sulok ng
lugar ng proyekto sa Camino Del Mar at Kalyeng Tenth. Ang isang 1,300 kuwadradong piyeng plasang
panloob ay magbibilang ng bukal at apuyan para sa isang mas tahimik na lugar. Pangwakas, ang GDM ay
nagmumungkahi ng isang 900 kuwadradong piyeng lapag ng tanawing pampubliko sa ikalawang antas sa
bahaging hilagang-kanluran ng lugar.

Trapiko at Paradahan: Ang lahat ng paradahan sa lugar ay matatagpuan sa ilalim ng mga gusali at plasa sa
isang garahe ng paradahan sa ilalim ng lupa na may 106 espasyo ng paradahan sa lugar na lumampas sa mga
pag-aatas ng pagsosona para sa lugar. Ang proyekto ay lilikha ng bagong kahilerang mga espasyo sa hanay
ng Camino Del Mar para sa mga kotse at motorsiklo at ang isang bagong espasyo ng pangkomersiyong
hakutan sa Camino Del Mar ay magagamit ng mga negosyo. Ang proyekto ay magpapatupad sa Plano ng
Tanawin ng Kalye ng Camino Del Mar sa paglikha ng bagong daanan ng bisikleta, gilid ng daan, bangketa,
punongkahoy ng kalye, at muwebles ng kalye sa hanay ng Camino Del Mar. Ang muling kaayusang ito ay
naghahangad sa pagpapabuti ng daloy ng trapiko, magtataguyod sa mga paggagamitan ng tindahang
malalapit, at higit pang babawasan ang maaring pagdami ng trapikong pangkomersiyo at paradahan sa mga
karatig na kapitbahayan. Ang proyekto ay magbibilang ng ilang mga katangiang sinadya upang protektahan
ang karatig na distritong pangtahanan mula sa trapikong pangkomersiyo at sa mga sasakyan sa pag-alis sa
lugar at paglalakbay patungong silangan sa Kalyeng Tenth. Higit pa, ang Espesipikong Plano ay nag-aatas na
ang lahat ng mga empleyado ay pumarada sa lugar.

B. Pagsunod ng GDMSP sa Plano ng Komunidad ng Del Mar:

Ang Konseho ng Lunsod ay nagpasiya na ang proyekto ay akma sa lahat ng usapin ng Plano ng Komunidad
ng Del Mar. Ang isang detalyadong paglalarawan ng mga napag-alamang ito ng kaukulan ay maaring
matagpuan sa Seksyon 3 ng GDMSP.

C. Programang Lokal ng Dalampasigan:

Ang GDMSP ay isasama sa pamamagitan ng pagsusog sa kasalukuyang Programang Lokal ng Dalampasigan
ng Lunsod na pinagtibay ng Komisyon ng Dalampasigan ng California. Ang GDMSP ay natagpuang akma sa
Programang Lokal ng Dalampasigan ng Lunsod, subalit ang pangwakas na pag-apruba ng isang pagsusog sa
Programang Lokal ng Dalampasigan upang isama ang GDMSP ay kailangang igawad ng Komisyon ng
Dalampasigan ng California. Ang isang detalyadong paglalarawan ng pagkakaugma ng GDMSP sa
Programang Lokal ng Dalampasigan ay maaring matagpuan sa Seksyon 4 ng GDMSP.

D. Iba Pang mga Dokumento ng Pagpaplano ng Lunsod ng Del Mar:

Ang GDMSP ay nasuri sa ilalim ng lahat ng ibang nauukol na pag-aatas ng pagsosona at pagpaplano ng Del
Mar, kabilang ang Plano ng Tanawin ng Kalye ng Lunsod, Pangkalahatang Plano ng Paradahan, at Ulat ng
2020 Paningin at napag-alamang kaugma dito. Ang isang detalyadong paglalarawan ng mga usaping ito ay
maaring matagpuan sa Seksyon 5 ng GDMSP. Upang lumikha ng pangkomersiyong mga yunit ng
kondominyum na iminungkahi sa GDMSP, ang isang mapa ng subdibisyon ay iaatas na inaasahang ihaharap
at susuriin pagkatapos ng eleksiyon.

E. Panukala B, ang Inisyatiba ng Downtown:

Napag-alaman ng Lunsod ang GDMSP na kaugma sa Inisyatiba ng Downtown at napagpasiyahan na ang lahat
ng kanyang mga atas ay naabot, sasailalim lamang sa pangwakas na aksiyon sa GDMSP ng mga botante. Ang
isang detalyadong paglalarawan ng pagkakaugma ng GDMSP sa Inisyatiba ng Downtown ay maaring
matagpuan sa Seksyon 6 ng GDMSP.

F. Mga Bonus at Natatanging mga Benepisyong Pampubliko:

Ang Konseho ng Lunsod ay nagpasiya na ang mga natatanging benepisyong pampubliko ay makatuwiran at
binabalanse ang pinalaking lugar ng sahig na kasali sa GDMSP. Ang kabuuran ng Natatanging mga
Benepisyong Pampublikong ito ay itinakda sa ibaba. Ang buong mga detalye ay matatagpuan sa Seksyon 7 ng
GDMSP.

G. Ang Iminungkahing mga Patakaran ng Pagsosona para sa Proyekto:

Ang GDMSP ay naglalaman ng detalyadong mga patakaran ng pagsosonang namamahala sa proyektong
tumatalakay sa lahat ng usapin ng iminungkahing proyekto kabilang ang: mga hangganan ng taas upang
tiyakin ang limitadong, kung anuman, na pagbara sa tanawin; mga atas ng lugar ng sahig; mga pamantayan
para sa paggamit, pagpapanatili at pagpapaayos ng mga lugar ng pampublikong plasa; mga pagbabawal sa
pinalakas na musikang panlabas at iba pang mahigpit na patakaran ng ingay upang protektahan ang mga
karatig na ari-arian; mga patakaran ng pagparada at pagpasok/paglabas; mga pagbabawal sa may-ari ng yunit
ng proyekto at mga empleyado na magbabawal sa kanila sa pagparada sa mga katabing kalye; mga patakaran
ng paggamit na namamahala sa mga pinapayagang gawain sa lugar; mga oras ng negosyo; isang atas na ang
mga daanang pumapanig sa publiko, hanggang kailanpaman, ay ilagay sa mga lugar ng pampublikong plasa;
at iba pang mga usapin. Ang isang detalyadong paglalarawan ng mga usaping ito ng pagsosona ay maaring
matagpuan sa Seksyon 8 ng GDMSP.

H. Mga Probisyon Tungkol sa Pagpapatibay, Pagsusog, at Pagpapatupad sa GDMSP:

Ang GDMSP ay naglalaman ng mga detalyadong probisyon na namamahala sa posibleng panghinaharap na
mga pagsusog. Depende sa laki at halaga ng isang iminungkahing pagbabago sa hinaharap, ang mungkahi ay
maaring mag-atas ng pag-apruba ng nakakaraming boto ng Konseho ng Lunsod, super mayoriya (2/3) ng
boto ng Konseho ng Lunsod, o pag-apruba ng botante. Ang mga detalye ng mga pag-aatas na ito ay maaring
matagpuan sa Seksyon 9 ng GDMSP. Ang GDMSP ay naglalaman din ng mga detalyadong probisyon ng
pagpapatupad upang matiyak na ang lahat ng pagbabawal at mga atas ng GDMSP at ng iba pang nauukol na
mga atas ng Lunsod ay sinusunod sa lahat ng panahon. Ang mga probisyon ng pagpapatupad na ito ay
matatagpuan sa Seksyon 9 ng GDMSP.

I. Apendise na may mga Mapa at mga Bilang tulad ng kanilang Kaukulan sa Proyekto:

Ang bumabasa ay isinasangguni sa apendise at mga mapa at mga bilang na isang mabuting paraan para
masuri ang mga usapin ng disenyo ng GDMSP.

Ano ang Natatanging mga Benepisyong Pampubliko ("EPB's'') at anong mga EPB ang inihahandog ng
GDM?
Ang mga proyektong sumasailalim sa bahagi ng Inisyatiba ng Downtown ng Kodigo Munisipal ng Del Mar na
nagmumungkahi sa pagpapaunlad sa lugar pangkomersiyo ng downtown na may lugar ng sahig na lampas sa
kasalukuyang mga pag-aatas ng pagsosona ay maaring aprubahan lamang kung ang pagpapaunlad ay
nagmumungkahi ng pagbalanseng "natatanging mga benepisyong pampubliko." Ang GDMSP ay naghahangad
na lumampas sa antas ng pinakamataas na lugar ng sahig sa kanyang pagsosona at kapalit ay
nagmumungkahi sa sumusunod na EPB:

• Magbayad ng isang kontribusyon ng perang $35 bawat buwan mula sa bawat isa sa 43 mga yunit sa
Reserbang Pondo ng Pagtulong sa Pagbabahay ng Lunsod sa isang panahon ng tatlumpung taon.
Ang halaga ng buwanang kontribusyon ay sasailalim sa pagbabago ng Indise ng Presyo ng Mamimili
bawat limang taon. Ang netong kasalukuyang halaga ng kontribusyon na ito para sa panahon ng
tatlumpung taon ay $373,889.15. Ang mga pondong ito ay ipamamahagi lamang sa Reserbang
Pondo ng Pagtulong sa Pagbabahay ng Lunsod, kasama ng proviso na ang paggastos sa mga
pondong ito ay susuriin bawat dalawampung taon ng Konseho ng Lunsod, o mas maaga tulad ng
itinakda sa Seksyon 8.240(b)(4) ng GDMSP, at maaring muling ipamahagi sa ibang programa ng
benepisyong pampubliko sa Lunsod kung ang mga pondo ay hindi na kailangan para sa pagtulong
sa pagbabahay.

• Kung aprubahan ng Lunsod ang isang bayad na programa ng pagparada sa proyekto sa loob ng
limang taon kasunod ng pag-apruba ng botante sa GDMSP, ang GDM ay makikibahagi sa 1/3 ng
kanyang kita sa bayad na programa ng pagparada sa Lunsod para sa isang panahon ng tatlumpung
taon pagkatapos nito na ipamamahagi sa isang espesyal na pondo na kinokontrol ng Lunsod na
gagamitin para sa mga pagpapabuti ng parke ng Lunsod. Kung ang Lunsod ay hindi umapruba sa
bayad na programa ng pagparada sa loob ng panahon ng limang taon, ang GDM ay magbibigay ng
kabuuan ng $125,000 sa loob ng panahon ng limang taon na gagamitin para sa mga pagpapabuti ng
parke ng Lunsod. Ang isang bayad na programa ng pagparada ay maaring pairalin sa proyekto
lamang kung (1) ang isang may permiso na programa ng pagparada ay umiiral upang pigilan ang
mga may-ari, empleyado, at suki ng proyekto sa pagparada sa karatig na kapitbahayan at (2) ang
Lunsod ay umapruba sa isang bayad na programa ng pagparada sa proyekto tulad ng inatas ng
GDMSP.

• Ang GDM ay magkakaloob ng sobrang paradahang pampubliko sa lugar ng downtown, kabilang ang
3 mga espasyo sa garahe ng paradahan na tanging nakareserba sa paggamit ng publiko para doon
sa mga bumibisita sa mga lugar ng plasang pampubliko ng proyekto.

• Ang GDM ay magkakaloob ng tatlong nakatalagang plasang pampubliko na may mga daanang panig
sa Lunsod at publiko upang matiyak na maari silang magamit ng publiko.

• Ang GDM ay muling dinisenyo sa pagtugon sa kuro-kuro ng komunidad mula sa isang proyekto ng
opisina lamang na naging proyekto ng magkahalong paggamit na nagbibilang sa tindahan at mga
gamit ng restoran. Napag-alaman ng Lunsod na ang pagsali ng mga restoran at bahagi ng mga
tindahang ito ay mahalaga sa higit pang pagpapasigla sa downtown, lalo na sa dulong timog ng
bayan, at pagtataguyod sa mga layunin ng Plano ng Komunidad na naglilingkod sa residente sa
pamamagitan ng pagkakaloob ng mga pagkakataon para sa lokal na pamimili at pagkain.

• Ang GDM ay gagamit ng masinop sa enerhiya at malapit sa kapaligirang disenyo at maghahangad ng
pagpapatunay ng LEED ("Pamumuno sa Enerhiya at Disenyong Pangkapaligiran").

Anong uri ng pagsusuring pampubliko ang ginawa sa GDM?
Sa maagang panahon ng proyektong, ito ang Konseho ng Lunsod ng Del Mar ay humirang ng isang limang-
miyembrong Komite ng Nangangasiwang mamamayan upang igabay at pangasiwaan ang paghahanda at
kasapatan ng GDMSP, tiyakin at ayusin ang kuro-kuro ng publiko, at gumanap bilang grupong tagapayo ng
mga mamamayan. Ang Komite ng Nangangasiwa ay nagpaganap ng higit sa 50 mga pulong pampubliko sa
pagitan ng Oktubre 2006 at Mayo 2008. Ang GDM ay nagtatag ng isang lugar ng web ng proyekto upang
ipakilala ang proyekto at humingi ng pagpapalagay ng publiko. Upang simulan ang pampublikong puna, ang
mga tagapagtaguyod ng proyekto ay nagsagawa ng dalawang pagsulat ng koreo sa buong lunsod para sa
bawat residente at may-ari ng ari-arian sa Lunsod ng Del Mar at nagpaganap ng dalawang pangyayaring
bukas na bahay sa lugar ng proyekto. Bilang kinalabasan ng kuro-kuro ng komunidad, muling dinisenyo ng
mga tagapagtaguyod ang proyekto mula sa opisina lamang na proyekto na naging magkahalong paggamit na
restoran, kapihan, tindahan at opisinang proyekto.

LUNSOD NG DEL MAR

Proposisyon H

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng isang simpleng mayoriya o nakararami
(higit sa 50%)  ng mga botante na bumoboto sa proposisyon.

WALANG-PINAPANIGANG PAGSUSURI NG ABOGADO NG LUNSOD

Ang Lunsod ng Del Mar ay kasalukuyang nagpapataw ng isang sampu at kalahating porsiyentong buwis ng
pansamantalang pagtira na inaprubahan ng mga botante noong 2002. Ang buwis ng pansamantalang pagtira
ay ipinapataw lamang sa mga bisita ng otel na dumadalaw sa Lunsod ng Del Mar ng tatlumpung araw o mas
kaunti. Ang buwis ay kinokolekta ng namamahala ng otel batay sa upa na binabayaran sa silid ng mga bisita at
ipinapadala sa Lunsod. Ang buwis ng pansamantalang pagtira ng Lunsod ay isang pangkalahatang buwis at,
alinsunod sa batas ng California, ang antas ng buwis ay hindi maaring taasan maliban kung aprubahan ng
karamihan sa mga botante sa Lunsod ng Del Mar. Noong Hulyo 21, 2008, ang Konseho ng Lunsod ay
nagpatibay ng isang resolusyon na naghaharap sa mga botante ng isang ordinansang sumususog sa
subseksyon (A) ng Kapitulo 3.12.010 na magpapahintulot sa Lunsod na taasan ang antas ng TOT hanggang
sa labingtatlong porsiyento.

Ang Proposisyon H ay ang ordinansang inaprubahan ng Konseho ng Lunsod noong Hulyo 21, 2008. Kung
aprubahan ng mga botante, ang Proposisyon H ay sususog sa Kodigo Munisipal ng Del Mar seksyon 3.12.010
(A) upang pahintulutan ang Lunsod na magtaas sa buwis ng pansamantalang pagtira ng hindi hihigit sa
dalawa at kalahating porsiyento para sa isang buong antas ng buwis ng pansamantalang pagtira na hanggang
sa labingtatlong porsiyento. Ang perang nalikom galing sa buwis ng pansamantalang pagtira ay idedeposito
sa pangkalahatang pondo ng Lunsod upang magbayad sa mga pangkalahatang serbisyo ng gobyerno tulad ng
pagprotekta sa sunog, mga parke, proteksiyon ng pulis, at iba pang mga serbisyo ng komunidad.

Kung aprubahan ng mga botante ang Proposisyon H, ang Konseho ng Lunsod ay maaring, depende sa
kabuuan ng mga pangyayari, magpapatibay ng isang resolusyon na magpapataas sa TOT ng hanggang sa
2.5% para sa pinakamataas na TOT ng 13%. Kung ang karamihan ng mga botante ay bumoto ng "hindi" sa
Proposisyon na ito, ang antas ng buwis ng pansamantalang pagtira sa Lunsod kung gayon ay mananatili sa
sampu at kalahating porsiyento.

PROPOSISYON H
Pagtitibayin ba ang ordinansa na nagmumungkahing taasan ang buwis ng pansamantalang pagtira (TOT) na

binabayaran ng mga bisita ng otel sa isang antas na labingtatlong porsiyento (13%)?

Ang pahayag sa itaas ay isang walang pinapanigang pagsusuri ng Proposisyon H. Kung nais ninyo ng
kopya ng Proposisyon H, mangyaring tumawag sa opisina ng Klerk ng Lunsod sa (858) 755-9313. Ang
impormasyong ito ay maari ring makita sa lugar ng web ng Lunsod:  www.delmar.ca.us.

Bumoto ng Oo sa Proposisyon H -- ang Panukala ng Buwis ng Bisita ng Otel 

Sa Nobyembre 4, 2008, ang mga residente ng Del Mar ay maghuhulog ng isang mahalagang boto tungkol sa
antas ng buwis na binabayaran ng mga bisita ng otel sa mga pagtigil ng isang gabi sa Del Mar. Ang buwis na
ito (kinikilala bilang ang Buwis ng Pansamantalang Pagtira o "TOT") ay kasalukuyang nakatakda sa 10.5% sa
Del Mar.

Ang botong "OO" sa Proposisyon H ay magpapahintulot sa buwis na itatakda sa isang antas na hanggang sa
13%. Kung aprubahan, ang Proposisyon H ay magpapahintulot sa Lunsod ng Del Mar na itakda ang TOT sa
isang antas na kaugma sa karatig na mga lunsod. Halimbawa, ang isang pagtaas sa antas ng TOT sa 13% ay
maaring magpahintulot sa Lunsod na kumolekta ng karagdagang humigit-kumulang $417,000 taunan para sa
Pangkalahatang Pondo ng Lunsod ng Del Mar. Ang Pangkalahatang Pondo ay magbabayad sa mga serbisyo
ng Lunsod na ipinagkakaloob sa mga residente at bisita ng otel na pareho para sa kanilang paggamit ng mga
pampublikong pasilidad kabilang ang mga kalye, dalampasigan, parke, mga serbisyo ng sunog at pulis, at
para sa mga proyektong kapital. 

Ito ay isang buwis na babayaran ng mga bisita ... malinaw at simple. Hindi katulad ng ibang mga
pinagkukunan ng kita, ang bawat dolyar ng TOT na kokolektahin ay mananatili sa Del Mar.

Bumoto ng "OO" sa Proposisyon H upang matiyak na ang mga bisita ay magbayad sa kanilang hustong bahagi
ng mga serbisyo ng lunsod sa panahon ng kanilang pagtira sa Del Mar AT upang matiyak ang patuloy na
kalusugan sa pananalapi ng inyong komunidad.

Mangyaring samahan kami sa pagboto ng "Oo" sa Proposisyon H.

RICHARD EARNEST
Miyembro ng Konseho

Konseho ng Lunsod ng Del Mar

DAVID DRUKER
Alkalde
Konseho ng Lunsod ng Del Mar

CRYSTAL CRAWFORD
Kinatawang Alkalde
Konseho ng Lunsod ng Del Mar

CARL HILLIARD
Miyembro ng Konseho
Konseho ng Lunsod ng Del Mar

HENRY ABARBANEL
Miyembro ng Konseho
Konseho ng Lunsod ng Del Mar

ANG KONSEHO NG LUNSOD AY MAARING MAGSUKO SA $300,000 NG BAGONG BUWIS NG PAGTIRA NG
TURISTA (TOT) TAUNAN UPANG PAKINABANGAN NG MGA OTEL:  BUMOTO NG "HINDI" SA PROPOSISYON H.

Ang pangangatwiran sa balota ng konseho ay nagtatago sa tunay na mga makikinabang sa bagong lilikumin
ng otel na mga buwis at bayad. Ang mga botante ay hindi sinasabihan sa buong kuwento. Ang panukala ng
balota ay hindi nagpapakita sa isang panghuling panlalansi tungkol sa maaring hindi pagkuha ng Lunsod sa
buong 13% ng pera ng buwis. Ang mga may-ari ng otel ay nanalo sa kasunduan na kung sila ay magpataw ng
isang bayad ng TMD (Distrito ng Pagbebenta ng Turista), ang bayad na ito ay ipapalagay kapag tinaasan ang
TOT upang mapanatili ang kabuuan ng bayad ng TOT at TMD na kapantay nitong mga binabayaran sa karatig
na mga lunsod. Ang kasunduan na ito sa mga may-ari ng otel sa Del Mar, ikinodigo ng isang bagong
sinusugang ordinansa, ay maaring magbawas sa kita ng TOT sa Lunsod ng hanggang sa $300,000 taunan,
perang sa halip ay maaring makuha ng mga may-ari ng otel para sa kanilang pagbebentang pansarili.

Samantalang ang panukala ng balota ay nangangako na ang bawat dolyar ng TOT ay babayaran ng mga bisita
at "mananatili sa Del Mar," ang binagong kataga sa ordinansang inilagay ng mayoriya ng Konseho ay maaring
makapaglipat ng malalaking halaga sa mga otel na pinangangasiwaan ng isang pribadong korporasyon at
lilimitahan ang makukuha ng Lunsod sa mas mababa sa 13%.

Ang Konseho ay naging pangkalahatang nagbabale-wala sa matapat, makatuwiran at buong kinatawang pag-
udyok ng mga residenteng nangatuwiran sa Konseho na tayo ay may mas mahalagang mga
pangangailangang pangkayarian: isang istasyon ng bomba ng tuberiyas, isang himpilan ng tagasagip ng
buhay, mga hindi natupad na pananagutang magbayad sa lugar ng Dalampasigan, para magbanggit ng ilan
lamang. Ang mga residente ay nangatuwiran at kami ay umaayon:  Bakit makakakuha ang mga may-ari ng otel
ng halagang katulad ng kalahati ng taunang badyet ng Lunsod sa pagpapabuting pampubliko?

Sabihin sa Konseho ng Lunsod na gamitin ang buong kita ng 13% TOT upang magkaloob ng mga serbisyo
para sa mga pangangailangan ng ating komunidad.

Para ipadala ang mensaheng ito, bumoto ng "HINDI" sa Proposisyon H.

